
IS
IZ

U
LU

3Incwadi yesi-
Izinga 
lesi-: 2

IBANGA LOKU-1 ULIMI LWASEKHAYA 

UPhithiza uthola
umngani omusha



Abafundi kumele benze imisebenzi yokufunda 
ngamaqembu ngemva kokufunda. Abafundi 
mabasebenze ngamaqembu ukuqedela 
imisebenzi efanele etholakala ngemuva kule 
ncwadi. Imisebenzi ebhalwayo kumele yenzelwe 
ezincwadini zokubhalela, hhayi kule ncwadi. 

Abafundi mabadlale balingise okwenzeka 
endabeni uma umbhalo uvumelana nalokho.

Ukufunda ngamaqembu 
okuholwayo

Ngaphambi kokufunda
• Phenya amakhasi endaba abazoyifunda.
• Tshela abafundi ukuba baqagele ukuthi indaba izoqhubeka  kanjani uma 

kususelwa esihlokweni nasemifanekisweni.
• Yethula amagama amasha noma alukhuni ngaphambi kokuba abafundi 

baqale ukufunda incwadi.
• Yenza amakhadi amagama ukwethula amagama amasha. (Thola uhlu 

lwamagama amasha ngaphakathi.)  

Ukufunda kokuqala 
• Abafundi kumele bafunde umbhalo ngamunye.
• Abafundi kumele bafunde buthule noma “bawufunde ngokuhleba” umbhalo. 
• Suka kumfundi uye kolandelayo, ucele umfundi ngamunye ukuba afunde 

isigaba sombhalo kuzwakale. 

Ingxoxo
• Funda imibuzo yokuqondisisa esuselwa embhalweni. 
• Gxila emisindweni, emagameni ajwayelekile kanye nasemagameni amasha.
• Uyothola imisebenzi esekugcineni kwale ncwadi ilusizo ekuholeni ingxoxo. 

(Khetha imisebenzi efanele izinga labafundi.)

Ukufunda kwesibili
• Ezinsukwini ezilandelayo,nikeza abafundi ithuba lokuyifunda  futhi incwadi, 

ngababili noma ngamunye. 
• Gxila ekufundeni ngokugeleza, ekusetshenzisweni kolimi nasemagameni 

amasha.
• Abafundi mabaqedele imisebenzi yeqembu eholwayo etholakala ngemuva 

kwale ncwadi. (Khetha imisebenzi efanele izinga labafundi.) 

Abafundi kumele benze imisebenzi yokufunda 
ngamaqembu ngemva kokufunda. Abafundi 
mabasebenze ngamaqembu ukuqedela 

endabeni uma umbhalo uvumelana nalokho.

UPhindile no-Aphiwe kanye 
noPhithiza bayazihambela nje.

Namuhla uPhithiza akaziphethe 
kahle. Uyasuka uyabaleka.

UPhindile no-Aphiwe 
bayamgijimisa.
“Buya, Phithiza!”  
kumemeza u-Aphiwe.

Nanguya uPhithiza eya odongeni 
lwasepaki.
Uyalunukanuka udonga.

Yini lena ayizwa odongeni?
Ngabe yibhola elinombala  
obomvu noluhlaza?

“Hhaw! Hhaw! Hhaw!”

“Ubonani, Phithiza?” kubuza 
uPhindile.
Ngabe yithambo elikhulu?
Ngabe wu-ayisikhilimu?

“Hhaw! Hhaw! Hhaw!”

UPhindile no-Aphiwe 
Bayamlandela baya epaki.

“Kwe-kwe! Kwe-kwe!”

Yidada elincane eliphuzi.
Lilahlekile leli dada.
Asondela kancane kancane 
kulo amantombazanyana.

“Ngabe ulahlekile yini wena dada 
elincane eliphuzi? Sikuthathe siye 
nawe echibini?” kubuza uPhindile.

Aphinde akhonkothe uPhithiza
“Hhaw! Hhaw! Hhaw!”

“Kahle, Phithiza! Musa 
ukulikhonkotha idada elincane 
eliphuzi,” kusho u-Aphiwe.
“Idada elincane lethukile.”

UPhindile no-Aphiwe bathatha 
idada elincane baya nalo echibini. 

“Nangu umama wakho nobaba 
wakho. Awubheke, abafowenu 
nawodadewenu bayabhukuda 
echibini,” kusho uPhindile.

“Kwe-kwe! Kwe-kwe!”

Isihloko: UPhithiza uthola umngani omusha

Ulimi: IsiZulu

Izinga: Ibanga loku-1 Ulimi Lwasekhaya Incwadi 
yokufunda Izinga lesi-2 Incwadi yesi-3 

Uhlobo lombhalo: Indaba

Amagama 
ajwayelekile:

idada, inja, kwe-kwe, hhow!, echibini

Ulwazimagama: eliphuzi, khonkotha, odongeni, uyaganga

Imisindo: a, e, i, o, u, b, c, d, f, g, h, j, k, l, m, n, p, q, r, s, 
t, v, w, x, y, z

Okuqukethwe,
imiqondo

namakhono:

 � Ulandelanisa izithombe.
 � Uphinde ayixoxe indaba.
 � Uphendula imibuzo elula.
 �   Uqondanisa isihloko, isithombe kanye 
nomusho.

 �   Uqedela imisho.
 � Wenzela umusho wakhe umfanekiso.

Incwadi yesi- 3
Izinga 
lesi-: 2

IBANGA LOKU-1 ULIMI LWASEKHAYA 

Ukufunda ngamaqembu  
okuholwayo



ICAPS ifuna ukuba othisha babeke 
eceleni isikhathi nsuku zonke sokubhekana 
nokufunda kweqembu okuholwayo. 
Ukufunda kweqembu okuholwayo kudinga 
abafundi asebesezingeni elifanayo lokwazi 
ukufunda umbhalo ofanayo emaqenjini, 
beholwa nguthisha.
Ekufundeni ngamaqembu okuholwayo, 
othisha bahola abafundi abasezingeni 
elifanayo  lokufunda ekufundeni incwadi 
efanayo beseqenjini.
Isikhathi sokufunda kumele 
simbandakanye izinhlobo zamasu 
ehlukahlukene zokufunda nokuqondisisa 
okudingwa abafundi uma befunda.
Isu lokufunda ngempumelelo lidinga 
futhi ukuxoxisana ngombhalo phakathi 
kukathisha nabafundi, naphakathi 
kwabafundi emaqenjini. 
Lezi zincwadi zinemisebenzi yokuqondisisa 
kanye neminyaka ehambelana nokufunda 
ngokuqondisisa ukusiza othisha ukuze 
bakwazi ukuhola ukufunda ngamaqembu 
emakilasini. 

